
I. DISPOSICIONS XERAIS

XEFATURA DO ESTADO

17267 Real decreto lei 39/2020, do 29 de decembro, de medidas financeiras de
apoio social e econémico e de cumprimento da execucion de sentenzas.

A situacion de emerxencia econdémica e social ocasionada pola pandemia segue a
exixir a adopcion de medidas sociais e econémicas de apoio que se suman as situacions
de urxencia que xorden derivadas de circunstancias xuridicas imprevistas como o
adecuado cumprimento de sentenzas xudiciais que poidan ter repercusiéns econémicas
que dean lugar a cambios lexislativos urxentes.

Co obxectivo de atender a estas circunstancias descritas adéptase un conxunto de
medidas sociais e econémicas que a seguir se detallan.

Coa finalidade de reducir a fiscalidade dos beneficiarios do ingreso minimo vital,
declarase a slUa exencién no imposto sobre a renda das persoas fisicas nos mesmos
termos que as prestacions econdmicas establecidas polas comunidades auténomas en
concepto de renda minima de insercién para garantir recursos econémicos de subsistencia
as persoas que carezan deles, asi como as demais axudas establecidas por estas ou por
entidades locais para atender, consonte a stia normativa, a colectivos en risco de exclusion
social, situacions de emerxencia social, necesidades habitacionais de persoas sen
recursos ou necesidades de alimentacion, escolarizaciéon e demais necesidades basicas
de menores ou persoas con discapacidade, cando eles e as persoas ao seu cargo carezan
de medios econémicos suficientes, de modo que o ingreso minimo vital xunto coas ditas
prestacions e axudas se consideren exentas ata un importe maximo anual conxunto de 1,5
veces o indicador publico de rendas de efectos muiltiples.

Por outra parte, en virtude do Real decreto 855/2008, do 16 de maio, outorgouse a
ESCAL UGS, S.L. a concesion de explotacion para o almacenamento subterraneo de gas
natural denominado «Castor». No artigo 14 do citado Real decreto 855/2008, do 16 de
maio, previase a compensaciéon a empresa concesionaria polo valor neto contable das
instalacions afectas ao almacenamento subterraneo, sempre que estas continuasen
operativas.

O Real decreto lei 13/2014, do 3 de outubro, polo que se adoptan medidas urxentes en
relacion co sistema gasista e a titularidade de centrais nucleares, determinou a extincion
da concesion do almacenamento «Castor» e outorgou a sia administracion a Enagas. Os
investimentos realizados por ESCAL no almacenamento valoraronse en 1.350.729 miles
de euros, que foron aboados por Enagas a ESCAL.

O real decreto lei recofieceu a Enagas un dereito de cobramento por esas cantidades
durante 30 anos, e autorizou a sua cesion a terceiros, caso en que estes pasarian a ser
suxeitos do sistema de liquidacidons do sistema gasista, con prioridade sobre o resto de
pagamentos do sistema.

A Sentenza do Tribunal Constitucional 152/2017, do 21 de decembro, declarou
inconstitucionais e nulos os artigos 4 a 6, o artigo 2.2, a disposicion adicional primeira e a
disposicion transitoria primeira do citado Real decreto lei 13/2014, do 3 de outubro, que,
entre outros aspectos, recollia os dereitos de cobramento de Enagas.

O Tribunal Supremo, na Sentenza 1404/2020, da Sala do Contencioso-Administrativo,
recofieceu o dereito do Banco Santander, S.A., CaixaBank, S.A. e Bankia, S.A. a ser
indemnizados polo Estado con 1.350,729 milldons de euros, contia que as tres entidades
adiantaron a Enagas para facilitar o peche do almacén submarino de gas Castor. A esa
cantidade hai que lle engadir os xuros compensatorios desde a data da presentacion da
reclamacion ata a data de notificacion da sentenza, sen prexuizo dos xuros legais que
poidan corresponder a partir da citada notificacion de conformidade coa normativa vixente.

Na sua sentenza, o Alto Tribunal estima parcialmente o recurso das tres entidades,
que en abril de 2018 presentaron ante o Executivo unha «reclamacién de responsabilidade
do Estado lexislador», en que o instaban & devolucién do difieiro achegado para indemnizar
a ex concesionaria de Castor pola paralizacién do almacén de gas.

A execucién da citada sentenza levaraa a cabo o Ministerio de Facenda, ao cal, para
poder proceder ao seu pagamento, se lle concede unha ampliaciéon do crédito destinado
ao pagamento de sentenzas de responsabilidade patrimonial do Estado lexislador.

Para obter o financiamento necesario para atender o seu pagamento, dado o elevado
importe fixado na sentenza e as necesidades que o Estado tivo que afrontar para paliar os
efectos econdmicos, sociais e sanitarios provocados pola COVID-19, cémpre acudir en
parte ao endebedamento, ao non dispor o Fondo de Continxencia de recursos suficientes
para financialo.

Nas disposiciéns derradeiras modificase a Lei 14/2000, do 29 de decembro, de
medidas fiscais, administrativas e da orde social, xa que, na conxuntura actual, en que a
pandemia da COVID-19 xerou unha crise global sen precedentes, as contribucions de
Espafa as institucidns financeiras multilaterais cobran especial importancia.

Nestas institucions é recorrente que tanto na subscriciéon de acciéns como na
reposicion de fondos o prazo para formalizar o instrumento xuridico polo que se adquire o
compromiso finalice no ultimo mes do ano natural e o prazo para realizar o primeiro
desembolso comece no ano seguinte. O obxectivo é habilitar de forma urxente o
mecanismo para adaptar a tramitacién dos expedientes de gasto daquelas contribucions
en que os calendarios establecidos internacionalmente determinen que o primeiro
desembolso dunha contribucion se realice nun ano natural distinto (o habitual, no seguinte)
a aquel en que se adquiriu o compromiso, atendendo ao establecido no artigo 47.6 da Lei
47/2003, do 26 de novembro, xeral orzamentaria.

Considérase que habilitar este mecanismo é unha medida de extraordinaria e urxente
necesidade para que Espafa se poida integrar en tempo e en forma nos instrumentos que
as institucions financeiras multilaterais pofien en marcha para dar unha resposta global a
crise da COVID-19. A pandemia supén unha crise global, en que un enfoque pais a pais
resulta ineficiente e na cal os instrumentos multilaterais son a principal ferramenta para
canalizar o financiamento as economias mais débiles afectadas polo virus e para asegurar
tanto o fortalecemento de sistemas sanitarios como a compra de vacinas de forma
equitativa nos paises mais pobres. Espafia debe estar en disposicion de poder
comprometer recursos nos prazos establecidos internacionalmente, e con esta proposta
asegurase a implementacion do mecanismo necesario para iso.

Asi mesmo, modificase a Lei 19/1994, do 6 de xullo, de modificacién do réxime
econdémico e fiscal de Canarias, para ampliar nun ano os prazos para efectuar a
materializacion da reserva para investimentos en Canarias, dotada con beneficios obtidos
en periodos impositivos iniciados no ano 2016 e a dotacién a dita reserva relativa as
investimentos anticipados realizados en 2017 e considerados como materializacion desta,
polos graves efectos que a pandemia produciu na realizacion dos investimentos e nos
resultados econémicos no ano 2020.

Este real decreto lei consta dunha parte expositiva e dunha parte dispositiva integrada
por dous artigos, divididos en dous capitulos, unha disposicién derrogatoria Unica e cinco
disposicions derradeiras.

O artigo 1 ten como obxectivo declarar exento o ingreso minimo vital nas mesmas
condicions que o resto das prestacions monetarias publicas de caracter social, sen
prexuizo da obriga de declarar o imposto que incumbe os seus perceptores. Esta medida
debe adoptarse con caracter urxente para que tales colectivos se poidan beneficiar canto
antes dos seus efectos sociais e econdémicos.

O artigo 2 ten como obxectivo dar adecuado e urxente cumprimento a Sentenza
1404/2020, do Tribunal Supremo, que € de obrigada execucioén en prazo.

A disposicién derrogatoria unica incorpora unha clausula xeral de derrogacién de
cantas normas de igual ou inferior rango se opofian ou contradigan o disposto no real
decreto lei proxectado.

A disposicion derradeira primeira recolle a modificacion da Lei 14/2000, do 29 de
decembro, de medidas fiscais, administrativas e da orde social, cuxa modificacion resulta
urxente ante a situacién ocasionada pola pandemia da COVID-19 que xerou unha crise
global sen precedentes, e as contribuciéns de Espafia as institucions financeiras
multilaterais cobran unha especial importancia para paliar as suas consecuencias.

A disposicion derradeira segunda modifica a Lei 19/1994, do 6 de xullo, de modificacion
do réxime econdémico e fiscal de Canarias, para ampliar nun ano os prazos para efectuar
a materializacion da reserva para investimentos en Canarias, dotada con beneficios
obtidos en periodos impositivos iniciados no ano 2016 e a dotacién a dita reserva relativa
aos investimentos anticipados realizados en 2017 e considerados como materializacion
desta, polos graves efectos que a pandemia produciu na realizacion dos investimentos e
nos resultados econémicos no ano 2020, o que require unha reposta inmediata e urxente.

As tres ultimas disposicidns derradeiras refirense ao titulo competencial, a habilitacion
normativa e & entrada en vigor, respectivamente.

No conxunto e en cada unha das medidas que se adoptan concorren, pola sla
natureza e finalidade, as circunstancias de extraordinaria e urxente necesidade que exixe
o artigo 86 da Constitucion espafiola como presupostos habilitantes para a aprobacién dun
real decreto lei.

O artigo 86 da Constitucion espafola permite ao Goberno ditar decretos leis «en caso
de urxente e extraordinaria necesidade», sempre que non afecten o ordenamento das
institucidns basicas do Estado, os dereitos, deberes e liberdades dos cidadans regulados
no titulo | da Constitucién, o réxime das comunidades auténomas nin o dereito electoral
xeral.

Polo que respecta ao primeiro aspecto, 0 emprego deste instrumento normativo con
rango de lei esta condicionado a existencia de circunstancias concretas que «por razéns
dificiles de prever, requiren dunha acciéon normativa inmediata nun prazo mais breve que
o requirido pola via normal ou polo procedemento de urxencia para a tramitacién
parlamentaria de leis» (STC 6/1983, do 4 de febreiro).

O Tribunal Constitucional declarou que esa situacién de extraordinaria e urxente
necesidade pode deducirse «dunha pluralidade de elementos», entre eles, «os que quedan
reflectidos na exposicion de motivos da norma» (Sentenza do Tribunal Constitucional
6/1983, do 4 de febreiro). Pola sua parte, entre a situacién de extraordinaria e urxente
necesidade que habilita 0 emprego do real decreto lei e as medidas contidas nel debe
existir unha «relacién directa ou de congruencia». Por tanto, para a concorrencia do
presuposto da extraordinaria e urxente necesidade, a Sentenza do Tribunal Constitucional
61/2018, do 7 de xufo, (FX 4), exixe, por un lado, «a presentacion explicita e razoada dos
motivos que tivo en conta o Goberno para a sua aprobacién», é dicir, 0 que se veu
denominar a situacidon de urxencia; e, por outro, «a existencia dunha necesaria conexién
entre a situacion de urxencia definida e a medida concreta adoptada para remedialay.

O real decreto lei constitie un instrumento constitucionalmente licito, sempre que o fin
que xustifica a lexislacion de urxencia sexa, tal como reiteradamente exixiu o noso Tribunal
Constitucional (sentenzas 6/1983, do 4 de febreiro, F. 5; 11/2002, do 17 de xaneiro, F. 4,
137/2003, do 3 de xullo, F. 3 e 189/2005, do 7 xullo, F. 3) remediar unha situacion concreta,
dentro dos obxectivos gobernamentais, que por razéns dificiles de prever require unha
accion normativa inmediata nun prazo mais breve que o requirido pola via normal ou polo
procedemento de urxencia para a tramitacion parlamentaria das leis, maxime cando a
determinacion de tal procedemento non depende do Goberno.

A extraordinaria e urxente necesidade de aprobar este real decreto lei inscribese no
Xuizo politico ou de oportunidade que corresponde ao Goberno (SSTC 61/2018, do 7 de
xufio, FX 4; 142/2014, do 11 de setembro, FX 3) e esta decision, sen dubida, supén unha

ordenacion de prioridades politicas de actuacion (STC, do 30 de xaneiro de 2019, Recurso
de inconstitucionalidade num. 2208-2019), centradas no cumprimento da seguridade
xuridica e da saude publica. Os motivos de oportunidade que se acaban de expor
demostran que, en ningun caso, o presente real decreto lei constitie un suposto de uso
abusivo ou arbitrario deste instrumento constitucional (SSTC 61/2018, do 7 de xufio, FX 4;
100/2012, do 8 de maio, FX 8; 237/2012, do 13 de decembro, FX 4; 39/2013, do 14 de
febreiro, FX 5). Pola contra, todas as razons expostas xustifican ampla e razoadamente a
adopcion da presente norma (SSTC 29/1982, do 31 de maio, FX 3; 111/1983, do 2 de
decembro, FX 5; 182/1997, do 20 de outubro, FX 3).

Débese sinalar tamén que este real decreto lei non afecta o ordenamento das
instituciéns béasicas do Estado, os dereitos, deberes e liberdades dos cidadans regulados
no titulo | da Constitucién, o réxime das comunidades auténomas nin o dereito electoral
xeral.

Neste sentido, e en relacion coa prohibicién de afectacion aos dereitos, deberes e
liberdades dos cidadans regulados no titulo | da Constitucion espafiola, a consolidada
doutrina constitucional I, que resume a STC 139/2016, do 31 de xullo (FX 6), «1.°) (...) este
tribunal rexeitou unha interpretacion extensiva do dito limite que suporia o baleiramento da
figura do decreto lei, facéndoo «inservible para regular con maior ou menor incidencia
calquera aspecto concernente as materias incluidas no titulo | da Constituciény»; 2.°) A
clausula restritiva debe ser entendida de modo que non se reduza ao nada a figura do
decreto lei, de xeito que o que se prohibe constitucionalmente é que se regule un réxime
xeral destes dereitos, deberes e liberdades ou que vaia en contra do contido ou elementos
esenciais dalguns de tales dereitos (STC 111/1983, do 2 de decembro, FX 8, confirmada
por outras posteriores); 3.°) O tribunal non se debe fixar unicamente no modo en que se
manifesta o principio de reserva de lei nunha determinada materia, senén que mais ben
debe examinar se existiu ‘afectacion’ polo decreto lei dun dereito, deber ou liberdade
regulado no titulo | CE, o que exixira ter en conta a configuracion constitucional do dereito,
deber ou liberdade afectado en cada caso e incluso a sua colocacion sistematica no texto
constitucional e a natureza e o alcance da concreta regulacion de que se trate (...)».

v

Este real decreto lei responde aos principios de boa regulacion de necesidade,
eficacia, proporcionalidade, seguridade xuridica, transparencia e eficiencia, de
conformidade co artigo 129 da Lei 39/2015, do 1 de outubro, do procedemento
administrativo comun das administraciéns publicas.

Para estes efectos, ponse de manifesto o cumprimento dos principios de necesidade
e eficacia dado o interese xeral en que se fundamenta a medida que se establece, ao ser
o real decreto lei o instrumento mais inmediato para garantir a sia consecucién. A norma
€ acorde co principio de proporcionalidade, ao conter a regulacion imprescindible para a
consecucién dos obxectivos previamente mencionados. Igualmente, axustase ao principio
de seguridade xuridica e é coherente co resto do ordenamento xuridico. En canto ao
principio de transparencia, a norma esta exenta dos tramites de consulta publica, audiencia
e informacion publica, que non son aplicables a tramitacion e aprobacién de decretos leis.
Por ultimo, en relacién co principio de eficiencia, neste real decreto lei procurouse que a
norma xere as menores cargas administrativas para os cidadans.

Este real decreto lei ditase ao abeiro do disposto no artigo 149.1.14.2 da Constitucion
espafiola, que atrible ao Estado competencia exclusiva en materia de facenda xeral.

Na sua virtude, facendo uso da autorizacion contida no artigo 86 da Constitucion
espafola, por proposta da ministra de Facenda e logo de deliberacién do Consello de
Ministros, na sua reunion do dia 29 de decembro de 2020,

DISPONO:

CAPITULO |

Medidas sociais

Artigo 1. Tratamento no imposto sobre a renda das persoas fisicas do ingreso minimo vital.

Con efectos desde a data de entrada en vigor do Real decreto lei 20/2020, do 29 de
maio, polo que se establece o ingreso minimo vital, modificase a letra e) do artigo 7 da Lei
35/2006, do 28 de novembro, do imposto sobre a renda das persoas fisicas e de
modificaciéon parcial das leis dos impostos sobre sociedades, sobre a renda de non
residentes e sobre o patrimonio, que queda redactada da seguinte forma:

«e) A prestacion da Seguridade Social do ingreso minimo vital, as prestacions
econdmicas establecidas polas comunidades autbnomas en concepto de renda
minima de insercién, para garantir recursos econdémicos de subsistencia as persoas
que carezan deles, asi como as demais axudas establecidas por estas ou por entidades
locais, para atender, consonte a sua normativa, colectivos en risco de exclusion social,
situacions de emerxencia social, necesidades habitacionais de persoas sen recursos
ou necesidades de alimentacioén, escolarizacion e demais necesidades basicas de
menores ou persoas con discapacidade, cando eles e as persoas ao seu cargo
carezan de medios econémicos suficientes, ata un importe maximo anual conxunto de
1,5 veces o indicador publico de rendas de efectos multiples.

Asi mesmo, estaran exentas as axudas concedidas as vitimas de delitos
violentos a que se refire a Lei 35/1995, do 11 de decembro, de axudas e asistencia
as vitimas de delitos violentos e contra a liberdade sexual, e as axudas previstas na
Lei organica 1/2004, do 28 de decembro, de medidas de proteccién integral contra
a violencia de xénero, e demais axudas publicas satisfeitas a vitimas de violencia de
xénero por tal condicion.»

CAPITULO Il

Medidas econémicas para a execucién de sentenzas

Artigo 2. Concesién dunha ampliacién de crédito destinada ao Ministerio de Facenda.

1. A execucion da Sentenza do Tribunal Supremo 1404/2020, de responsabilidade
patrimonial do Estado lexislador, levaraa a cabo o Ministerio de Facenda, que atribuira a
competencia para a sta execucion e a autorizacion para a aprobacion do correspondente
expediente de gasto a persoa titular da Subsecretaria de Facenda.

2. Co obxecto de proceder ao pagamento da execucién da citada sentenza,
concédese unha ampliacion de crédito por importe de 638.000.000 de euros na aplicacion
orzamentaria 15.01. 923 M.471 «Para pagamento execucion Sentenza do Tribunal
Supremo do 20/11/2013 e outras sentenzas de responsabilidade patrimonial do Estado
lexisladory», que ten caracter de ampliable.

3. Esta ampliacion de crédito financiarase con cargo a débeda publica, de
conformidade co sinalado no artigo 46 da Lei 6/2018, do 3 de xullo, de orzamentos xerais
do Estado para o ano 2018.

4. Este crédito ampliarase ata o importe total da sentenza e o seu importe financiarase
con baixa noutros créditos do orzamento do Estado, e non resultaran de aplicacion as
limitacions contidas no punto 4 do artigo 54 da Lei 47/2003, do 26 de novembro, xeral
orzamentaria.

5. Os expedientes de gasto e documentos contables asociados coa execucion deste
crédito quedaran exceptuados dos prazos recollidos na Orde HAC/1074/2020, do 16 de
novembro, pola que se regulan as operacions de peche do exercicio 2020 relativas ao
orzamento de gastos e operaciéns non orzamentarias.

Asi mesmo, quedaran exceptuados do disposto nos puntos sexto e sétimo do Acordo
do Consello de Ministros, do 27 de decembro de 2019, polo que se establecen os criterios
de aplicacién da prérroga para 2020 dos orzamentos xerais do Estado vixentes no ano
2019, se formaliza a distribucion por seccions e se aproban medidas para reforzar o control
do gasto publico.

Disposicion derrogatoria Unica. Derrogacién normativa.

Quedan derrogadas cantas disposicions de igual ou inferior rango se opofian ao
disposto neste real decreto lei.

Disposicion derradeira primeira. Modificacién da Lei 14/2000, do 29 de decembro, de
medidas fiscais, administrativas e da orde social.

Con efectos desde a entrada en vigor deste real decreto lei e vixencia indefinida,
modificase a Lei 14/2000, do 29 de decembro, de medidas fiscais, administrativas e da
orde social, como segue:

Un. Modificase o artigo 45 da Lei 14/2000, que queda redactado nos seguintes
termos:

«Artigo 45. Actos de subscricion de accions e de achega de fondos a instituciéns
financeiras internacionais.

1. Os actos de subscricidn de accions ou de achegas de fondos derivados de
acordos de ampliacién de capital ou de reposiciéns adoptados polos érganos
competentes dos bancos de desenvolvemento e institucions financeiras multilaterais
de que Espana sexa membro de dereito, a reposicién de fondos en instrumentos
multilaterais en que Espafa xa participa como doante e os desembolsos econémicos
que tefian que realizarse para cumprir as obrigacions contraidas polo Estado
espafiol como consecuencia daqueles actos sé necesitaran o acordo previo
favorable do Consello de Ministros, por proposta da persoa titular do Ministerio de
Asuntos Econdmicos e Transformacion Dixital, sempre que exista crédito adecuado
e suficiente nos orzamentos xerais do Estado e, de ser o caso, se cumpran os
limites previstos no artigo 47 da Lei 47/2003, do 26 de novembro, xeral orzamentaria,
de acordo co calendario de pagamentos previsto.

O acordo elevarase ao Consello de Ministros, logo de informe do Ministerio de
Facenda.

2. Os expedientes de subscricidon de accions ou de achegas de fondos en
bancos de desenvolvemento e institucions financeiras multilaterais e de reposicion
de fondos en instrumentos multilaterais, a que se refire este artigo, poderanse
ultimar incluso coa formalizacién do correspondente instrumento xuridico, mesmo
cando a sua execucion, xa se realice nunha ou en varias anualidades, deba iniciarse
no exercicio seguinte. Para estes efectos, poderanse comprometer créditos coas
limitaciéns que se determinen na normativa orzamentaria aplicable.»

Disposicion derradeira segunda. Modificacién da Lei 19/1994, do 6 de xullo, de
modificacion do réxime econémico e fiscal de Canarias.

Introdicese unha nova disposicion transitoria oitava na Lei 19/1994, do 6 de xullo, de
modificacion do réxime econdmico e fiscal de Canarias, coa seguinte redaccion:

«Disposicion transitoria oitava. Ampliacion de prazos vinculados a reserva para
investimentos en Canarias.

1. O prazo méaximo a que se refire o punto 4 do artigo 27 da Lei 19/1994, do 6
de xullo, de modificacién do réxime econdmico e fiscal de Canarias, sera de catro
anos para as cantidades destinadas a reserva para investimentos en Canarias

dotada, nos termos sinalados na sua normativa reguladora, con beneficios obtidos
en periodos impositivos iniciados no ano 2016.

2. O prazo a que fai referencia o paragrafo primeiro do punto 11 do artigo 27
da Lei 19/1994, do 6 de xullo, sera de catro anos para os investimentos anticipados
materializados en 2017.»

Disposicion derradeira terceira. Titulos competenciais.

Este real decreto lei ditase ao abeiro do disposto no artigo 149.1.14.2 da Constitucion
espafiola, que atrible ao Estado a competencia exclusiva en materia de facenda xeral.

Disposiciéon derradeira cuarta. Habilitacion para a aplicacion e o desenvolvemento e
execucion.

Habilitanse o Goberno e a persoa titular do Ministerio de Facenda, no ambito das suas
competencias, para ditaren as disposiciéns e adoptaren as medidas necesarias para o
desenvolvemento e a execucién do disposto neste real decreto lei.

Disposicién derradeira quinta. Entrada en vigor.

O presente real decreto lei entrara en vigor o mesmo dia da sua publicacién no
«Boletin Oficial del Estado».

Dado en Madrid o 29 de decembro de 2020.
FELIPE R.

O presidente do Goberno,
PEDRO SANCHEZ PEREZ-CASTEJON

